
Áform um breytingu á lögum um þjónustu við fatlað fólk  
með langvarandi stuðningsþarfir 

Umsögn Barnaheilla – Save the Children á Íslandi við mál nr. 128/2026 í samráðsgátt stjórnvalda 
 

 

Barnaheill – Save the Children á Íslandi lýsa sérstakri ánægju með það að stefnt sé að því að 
setja sérstök ákvæði um rétt fatlaðra barna til að alast upp hjá fjölskyldu sinni og njóta þjónustu 
í nærumhverfi. Þá er jákvætt að skýrt verði kveðið á um að óheimilt sé að innheimta gjald fyrir 
frístundaþjónustu fyrir fötluð börn og ungmenni. Þessi áhersla er í samræmi við það að á 
stjórnvöldum hvílir afar rík skylda til þess að tryggja að fötluð börn fái notið allra réttinda 
samkvæmt 7. gr. samnings Sameinuðu þjóðanna um réttindi fatlaðs fólks og 23. gr. 
Barnasáttmálans – sem báðir hafa verið lögfestir á Íslandi. 

Hvað varðar mögulega lögfestingu SIS-mats taka Barnaheill undir þá gagnrýni sem fram kemur 
í umsögn ÖBÍ hagsmunasamtaka. Í tilviki fatlaðra barna er sérstaklega mikilvægt að SIS-mat 
verði aldrei gert að algildu skilyrði fyrir þjónustu vegna þess að það er ekki hannað til að ná utan 
um allan hópinn. Börn undir þeim 5 ára aldursmörkum sem SIS-C mat miðast við, yngri börn þar 
sem niðurstaða fyrsta mats liggur enn ekki fyrir, eða börn og ungmenni þar sem þjónustuþörf 
hefur þróast án þess að nýjar matsniðurstöður liggi fyrir. Allt eru þetta börn sem gætu búið við 
skerðingu á réttindum sínum ef of fast er haldið í SIS-mat við úthlutun þjónustu við þau. 

 

Barnaheill – Save the Children á Íslandi lýsa sig reiðubúin til frekara samráðs og samstarfs sé 
þess óskað. 

 

Virðingarfyllst, 

  
__________________________________________________________ 
Tótla I. Sæmundsdóttir 
Framkvæmdastjóri Barnaheilla – Save the Children á Íslandi 

